
Prakata

Alhamdulillah syukur dengan limpah kurnia dan keizinan-Nya, kami 
diberi ruang dan kesempatan menyiapkan buku berbentuk ilmiah sains 
sosial bertajuk Keusahawanan dan Pemerkasaan Usahawan Tani Muda. 
Buku ini menghuraikan tentang keupayaan keusahawanan dan kemahiran 
pengurusan kewangan dalam kalangan usahawan tani  muda. Elemen-
elemen dalam keupayaan keusahawanan dan kemahiran pengurusan 
kewangan dalam memperkasakan usahawan tani muda perlu diteliti 
dan difahami kerana keupayaan keusahawanan seseorang mempunyai 
pengaruh yang signifikan dengan kejayaan perusahaan yang diceburi. 
Keupayaan keusahawanan terdiri daripada tiga elemen utama, iaitu 
kepimpinan peribadi, keupayaan pengurusan dan keupayaan proaktif. 
Pada masa yang sama, elemen-elemen dalam kemahiran pengurusan 
kewangan juga amat penting kepada usahawan tani muda. Maka gabungan 
kedua-dua elemen ini dijangka akan berupaya menambah nilai seseorang 
usahawan, khususnya usahawan tani  muda.

Buku ini berjaya dihasilkan berdasarkan hasil daripada penyelidikan 
Geran Universiti Penyelidikan, kod GUP-2018-075 yang bertajuk 
Keupayaan Keusahawanan dan Kemahiran Pengurusan Kewangan 
dalam Kalangan Agropreneur Muda MADA. Buku ini memberi manfaat 
kepada pelajar, guru, pensyarah dan usahawan muda. Buku ini juga 
boleh dimanfaatkan pihak MADA dalam meningkatkan pengetahuan 
berkaitan keupayaan keusahawanan dan kemahiran pengurusan kewangan 
usahawan tani  kepada usahawan muda bimbingan pihak mereka. Buku ini 
mengandungi penemuan baru yang menggabungkan elemen keupayaan 
keusahawanan dan kemahiran pengurusan kewangan dalam kalangan 
usahawan tani muda. Kedua-dua elemen ini amat penting untuk dipelajari 
bagi menambah pengetahuan usahawan tani muda. Tahap keupayaan 
keusahawanan yang tinggi dan kemahiran pengurusan kewangan yang 
baik akan menjamin usahawan tani muda untuk berjaya dalam perusahaan 
mereka dan juga sejahtera dalam kehidupan berkeluarga.

Setinggi penghargaan dan terima kasih ditujukan kepada Universiti 
Kebangsaan Malaysia kerana memberi kepercayaan dan meluluskan geran 
penyelidikan GUP-2018-075. Setinggi penghargaan dan terima kasih juga 

kepada semua pegawai Lembaga Kemajuan Pertanian Muda (MADA) 
yang terlibat secara langsung dan tidak langsung dalam menjayakan 
penyelidikan ini. Tidak lupa penghargaan buat semua agropreneur muda 
MADA yang sudi memberi kerjasama dalam menjayakan penyelidikan ini. 
Akhir sekali, penghargaan istimewa kepada ahli keluarga tercinta yang 
memahami dan menyokong tugasan kumpulan penyelidikan kami.

